PAGE  
2

КОМИ РЕСПУБЛИКАСА ЮРАЛЫСЬЛÖН ИНДÖД

«Коми Республикаса öткымын государственнöй чинын уджалысь йöзлы государственнöй гарантияяс йылысь» Коми Республикаса Оланпаслысь 7 статья олöмö пöртöм кузя мераяс йылысь» Коми Республикаса Юралысьлöн 2006 во öшым тöлысь 20 лунся 145 №-а Индöдö вежсьöмъяс пыртöм йылысь

Шуа:
1. Пыртны «Коми Республикаса öткымын государственнöй чинын уджалысь йöзлы государственнöй гарантияяс йылысь» Коми Республикаса Оланпаслысь 7 статья олöмö пöртöм кузя мераяс йылысь» Коми Республикаса Юралысьлöн 2006 во öшым тöлысь 20 лунся 145 №-а Индöдö татшöм вежсьöмъяс:

1) 3 пунктын «2006 во косму тöлысь 1 лунсянь» кывъяс вежны «2006 во тöвшöр тöлысь 1 лунсянь» кывъясöн;

2) Коми Республикаса государственнöй чинын уджалысь мортлы уна во уджалöмысь пенсияла шыöдчöм, сійöс сетöм да мынтöм кузя пöрадок йылысь положениеын, мый вынсьöдöма Индöдöн (1 №-а содтöд):

а) 3 пунктын:

3 подпунктын «1992 во вöльгым тöлысь 10 лунся 30 №-а Индöдöн.» кывъяс вежны «1992 во вöльгым тöлысь 10 лунся 30 №-а Индöдöн;» кывъясöн;

содтыны татшöм 4 пункт:

«4) меставывса асвеськöдлан органъясын бöръяна чинъяссö, муниципальнöй службаса чинъяссö урчитöны Россия Федерацияса субъектъяслöн оланпасъяс да мукöд нормативнöй актöн да муниципальнöй юкöнса подувпуктасъясöн.»;

б) 8 пунктса мöд абзац гижны тадзи:

«Ылi Войвыв районъясын да накöд öткодялöм местаясын олысь гражданалы уна во уджалöмысь пенсия ыдждаыс содö лöсялана районса коэффициент вылö пасйöм районъясын (местаясын) пасйöм гражданалöн став олан кадколаст вылö:

1) Коми Республика мутасын меститчöм Ылi Войвыв районъясын да накöд öткодялöм местаясын олысь гражданалы  - Коми Республикаса республиканскöй бюджетысь сьöмöн могмöдан организацияясса уджалысьяслöн удждон дорö урчитöм районса коэффициентъяс мында;

2) Коми Республика мутас сайын меститчöм Ылi Войвыв районъясын да накöд öткодялöм местаясын олысь гражданалы  - федеральнöй законодательство удждон дорö урчитöм районса коэффициентъяс мында.

Ылi Войвыв районъясысь да накöд öткодялöм местаясысь выль пыр оланiнö мунысь гражданалы уна во уджалöмысь пенсиясö мынтöны районса коэффициентöг.»;

в) 13 пунктса витöд абзацын «коланлун дырйи» кывъяс вежны «сэки, кор колö корны содтöд материалъяс (сы лыдын уджпас небöгын  гижöдъяс абуöсь либö абу стöча гижöма, Коми Республикаса государственнöй чинын уджалысьлöн уджпас небöгын пасйöм чинъяс оз лöсявны чин классификаторлы да реестрлы, абуöсь документъяс, кутшöмъяс эскöдöны государственнöй служба стажö службаса (удж) торъя кадколастъяс пыртöмлысь праволы лöсялöм)» кывъясöн;

г) 20 пунктса мöд абзацö содтыны «пасйöм шыöдчöм сетан лунсянь 5 уджалан лунöн» кывъяс;

д) 21 пунктса мöд абзацö содтыны «пасйöм шыöдчöм сетан лунсянь 5 уджалан лунöн» кывъяс;

е) 22 пунктса витöд абзацö содтыны «пасйöм шыöдчöм сетан лунсянь 5 уджалан лунöн» кывъяс;

3) Коми Республикаса государственнöй чинын уджалысь кувсьöм мортлöн семьяö пырысьяслы вердысьлöн кувсьöм понда пенсия дорö быдтöлысся содтöдъяс урчитан да мынтан условиеяс да пöрадок йылысь положениеын, мый вынсьöдöма Индöдöн (2 №-а содтöд):

а) 3 пунктса мöд абзац гижны тадзи:

«Ылi Войвыв районъясын да накöд öткодялöм местаясын олысь гражданалы уна во уджалöмысь пенсия ыдждаыс содö лöсялана районса коэффициент вылö пасйöм районъясын (местностьясын) пасйöм гражданалöн став олан кадколаст вылö:

1) Коми Республика мутасын меститчöм Ылi Войвыв районъясын да накöд öткодялöм местаясын олысь гражданалы  - Коми Республикаса республиканскöй бюджетысь сьöмöн могмöдан организацияясса уджалысьяслöн удждон дорö урчитöм районса коэффициентъяс мында;

2) Коми Республика мутас сайын меститчöм Ылi Войвыв районъясын да накöд öткодялöм местаясын олысь гражданалы  - федеральнöй законодательство удждон дорö урчитöм районса коэффициентъяс мында.

Ылi Войвыв районъясысь да накöд öткодялöм местаясысь выль пыр оланiнö мунысь гражданалы уна во уджалöмысь пенсиясö мынтöны районса коэффициентöг.».

2. Тайö Индöдыс вынсялö сійöс кырымалан лунсянь.

Коми Республикаса Юралысь                                                              В.Гайзер
Сыктывкар

2010 вося кöч тöлысь 7 лун

